
Dyddiad cyhoeddi:  14 Mai 2025

Cais Rhyddid Gwybodaeth 113/25

Rydych chi wedi gofyn y canlynol i ni...
O dan Ddeddf Rhyddid Gwybodaeth 2000, hoffwn wneud cais am ddiweddariadau ynghylch cyhoeddiadau mewn gorsafoedd. Fel y gwn, ym mron pob gorsaf sy'n cael ei rheoli gan Trafnidiaeth Cymru sydd â system cyhoeddiadau ATOS wedi'i gosod, y llais a ddefnyddir ar gyfer y cyhoeddiadau Saesneg yw Ruth Mitchell. Clywais fod bwriad ar un adeg i Rachel gael ei disodli gan Elin, yr un llais sy’n cael ei ddefnyddio ar lawer o drenau Trafnidiaeth Cymru, a chredaf fod cais Rhyddid Gwybodaeth blaenorol wedi'i wneud ar yr un pwnc rywbryd yn 2022 neu 2023. 
Hoffwn ofyn felly a oes bwriad o hyd i Elin, neu ryw lais Saesneg arall, gael ei ddefnyddio yng ngorsafoedd Trafnidiaeth Cymru? Os mai dyna’r bwriad o hyd, hoffwn ofyn hefyd a oes unrhyw amserlen arfaethedig o ran pryd y bydd hyn yn debygol o ddigwydd, ac a fydd hyn ym mhob un o orsafoedd Trafnidiaeth Cymru, ynteu a fydd eithriadau, fel y rhai sydd wedi’u lleoli yn Lloegr?
YMATEB

Mae Trafnidiaeth Cymru yn bwriadu ail-recordio’r holl gyhoeddiadau Saesneg, gan ddisodli llais Ruth Mitchell ag Elin Llwyd. Bydd hyn yn cyd-fynd â'r un artistiaid llais sy'n cael eu defnyddio ar fflyd newydd TrC.

Dim ond mewn gorsafoedd sy'n cael eu rheoli gan TrC yng Nghymru a Lloegr y bydd y cyhoeddiadau Saesneg newydd yn cael eu defnyddio, gyda system PA ATOS Worldline ar waith. Bydd gorsafoedd sy'n cael eu rheoli gan TrC gyda system PA Testun-i-Lais yn defnyddio’r un artist llais am y dyfodol, hyd y gellir rhagweld.

Gan fod TrC yng nghamau cynnar y gwaith o gynllunio’r prosiect ail-recordio, nid oes dyddiad pan fydd hyn yn cael ei gyflawni a'i gyflwyno i orsafoedd, ond rydym yn bwriadu cwblhau hyn erbyn 31 Mawrth 2026. 

Gobeithio y bydd yr wybodaeth hon yn ddefnyddiol i chi.

Yn gywir,  
 
Trafnidiaeth Cymru

Hawliau Apelio
Os ydych chi’n anhapus â’r ffordd y cafodd eich cais ei drin a’ch bod chi’n dymuno gwneud cwyn neu wneud cais am adolygiad o’n penderfyniad, ysgrifennwch at y Pennaeth Rhyddid Gwybodaeth naill ai yn Trafnidiaeth Cymru, 3 Llys Cadwyn, Pontypridd, CF37 4TH neu freedomofinformation@tfw.wales. Rhaid i’ch cais gael ei gyflwyno cyn pen 40 diwrnod gwaith ar ôl derbyn y llythyr hwn. Os nad ydych chi’n fodlon ar ganlyniad yr adolygiad mewnol, mae gennych hawl i wneud cais yn uniongyrchol i’r Comisiynydd Gwybodaeth am benderfyniad. 
Gallwch chi gysylltu â’r Comisiynydd Gwybodaeth yn Swyddfa’r Comisiynydd Gwybodaeth, Wycliffe House, Water Lane, Wilmslow, Cheshire, SK9 5AF neu gallwch chi gysylltu â Swyddfa’r Comisiynydd Gwybodaeth drwy adran ‘Gwneud Cwyn’ eu gwefan ar y ddolen hon: https:/ico.org.uk/make-a-complaint/ 
Yr adran berthnasol i’w dewis fydd "Gwybodaeth Swyddogol neu Gyhoeddus".

